
Tazwart tamatut : 

    Tasekla tamaziɣt ur teqqim ara kan deg ujerred n tewsatin tiqburin, akken 

daɣen ur teqqim ara kan gar yifassen n yiberraniyen, maca tuɣal-d ɣer yifassen n 

yimawlan-is, anida s yes-sen tmerna ugar tuɣal tekcem ɣer wannar n tira d 

usnulfu. 

    Tban-d tsekla yuran s wudem unṣib deg yiseggasen n 1940, s wayen yexdem 

Belɛid at ɛli, yger asurif i usnulfu n tsekla yuran , injer-d abrid i ufaris* aseklan s 

tira n yiḍrisen i wumi isemma ‘’Les cahiers de Belɛid’’ i d-yeffɣen deg F.D.B 

deg-s isers aṭas n tewsatin ( tullist,ungal…). D annect-a i d-yeldin tiwwura i 

unnulfu n tewsatin tigejdanin n tsekla yuran gar-asen ‘ungal’. 

    Ungal d yiwet n tewsit gar tewsatin i yeṭṭfen adeg wessiɛen deg tsekla 

taqbaylit. Tawsit-a yal wa amek i as-d-yefka tabadut, d tin yettnernin deg tasut 

ɣer tayeḍ almi i d-tewweḍ ɣer tizi n wass-a. Mkul tasut d acu id amaynut i d-

tettawi i tewsit-a ladɣa deg tama n yisental, imi i d-ttawin ɣef tmetti, d wayen 

yerzan tudert-nsen ;akk d isental-nniḍen am tmurt, lɣerba… 

    Tazrawt-nteɣ d tin yerzan tasekla n tlawin, i d-yennulfan deg useggas n 2009 

ɣef ufus n yiwet n tanaggalt i wumi qqaren Lynda Kudac tewwi-d ɣef yinaw n 

tmeṭtut, tura ungal amezwaru s tmaziɣt i inğren abrid i tlawin-nniḍen, 

tinaggalin-a sbeggnent-d d akken ula d tameṭṭut tesɛa azref ad terfed imru am 

nettat am urgaz, akken ad d-tessaweḍ tiɣri-ines, ad d-tawi lḥeqq-is s yiman-is, 

imi ahit ḥala nettat i yezmren ad tawi tidet i deg i tedder tmeṭṭut deg tmetti-nneɣ, 

am wakken i d-tenna Lynda KUDAC « Akken yebɣu urgaz yewwi-d ɣef 

tmeṭṭut[…] ur cukkeɣ ara yezmer ad yazzel wawal ɣef yiles-is am wakken ara 

yazzel ɣef win n tmeṭṭut, imi ulac win i izemren ad yessefru lqerḥ n tallest am 

nettat s timmad-is ».1 

                                                
1 https://aokas-aitsmail.formactif.info/forum  

https://aokas-aitsmail.formactif.info/forum

Timental n ufran n usentel : 

    Ayen i aɣ-yeğğan ad nefren asentel-a, di tazwara ulac tizrawin yemmugen 

yakan fell-as, tis snat  d asnerni n unadi deg taɣult n tsekla yuran s tmaziɣt, 

akken daɣen ad nesbeyyen aẓayer n tnaggalin tiqbayliyin deg tsekla-nneɣ d 

wazal i sɛant ɣer yimeɣri. 

Iswi : 

    Deg tezrawt-nteɣ nebɣa ad d-nwali, ma yella yettak yimeɣri azal i tsekla n 

tlawin, anta tanaggalt ara d-yifrurin deg yimseqsi-nteɣ ara ad nheyyi seld mi ar 

ad nejmeɛ igmaḍ. 

Leqdicat id yellan ɣef usentel-a : 

    Deg wayen yeɛnan tarmest, tella anagar yiwet n tezrawt tettuɣal ɣer useggas 

2007, tazrawt-a n turagt s  uzwel « Tarmest n tsekla yuran s teqbaylit », maca 

deg lawan i tella tezrawt-a ulac aṭas n ufaris, yakan tira n tmeṭṭut mazal urɛad ur 

d-tban.  

Asteqsi agejdan : 

    Tira n tmeṭṭut aṭas i d-terna i tsekla taqbaylit deg yisental akked tikta i ɣef i d-

tewwi, i wakken ad nessiweḍ ad nwli ma yella yimeɣri yettak azal i ufares n 

tnaggalin tiqbayliyin. Ma yella lhan-d d yidlisen-a n tsekla. Izen n tnaggalin 

yettaweḍ i yimeɣri ? 

 Ihi,  steqsi-nteɣ yella-d akka : 

- Amek tga termest n tsekla i urant tlawin ɣer yiselmaden n Tmaziɣt ass-a ? 

Isteqsiyen inaddayen : 

- Ahat llan yiselmaden qqaren ungalen n tlawin ? 

- Ahat d tiselmadin i iqqaren aṭas i tewsit-a ɣef yiselmaden ? 

Beṭṭu n umahil : 

      Yal leqdic yewwi-d ad yeḍfer tarrayt i tiwu  

 Ad nessiweḍ ad nerr ɣef useqsi agejdan id nefka deg tazwara n tazrewt-nteɣ, 

nabḍa amahil-nteɣ ɣef kraḍ n yixfawen igejdanen : 

Ixf amezwaru anda ad d-nemmaslay ɣef tiẓri tasenmettit n tsekla d termest n 

tsekla, ma d ixf wis sin d win i yetmmeslayen ɣef tsekla n tlawin, ad d-nawi 

awal ɣef ungal unti deg umaḍal, deg lezzayer akk d ungal unti deg tmurt n 

leqbayel. 

Deg ixf n tesleḍt ad nezzuzer yiwen n imseqsi ara d-nheyyi ɣef tɣuri n wungal 

unti, deg yiwen n wugraw n yiselmaden deg Facebook A.A.Y.A.I*2. 

 D yiwen n wugraw id yettwaldin deg useggas n 2019 yerza akk ayen yeɛnan 

tamaziɣt d uselmed-ines s leḥawent sin n yinedbalen* tikkin deg-s azal n 4 432 n 

yiɛeggalen. Deg-s ad nefk azal n 15 n isteqsiyen taɣuri n wungal unti, s yes-s  

ara ad nejmeɛ tiririyin n yiɛeggalen n ugraw-a iwumi  ara negg tasleḍt akked d 

uwennit. 

 

 

 

 

 

 

                                                
2 Agraw ameqqran yezdin akk iselmaden 



 

 

 

 

 

 

 

 

 

 

 

 

 

   Ixf I : Tasenmettit / termest n tsekla 

Tazwart  

Deg ixf-a, ad nmmeslay ɣef Tsenmettit d termest n tsekla. 

Deg wayen yerzan ixf-a, ad d-nwali assaɣ yellan gar tsekla akked tmetti rnu ɣer 

waya ad d-nsegzi iferdisen i icudden aneḍru aseklan ama d amaru(amsenulfu), 

adlis aseklan (d ayen ara d-yilin daxel n udlis), taɣuri taseklant,imeɣri(win ara 

yeɣren adlis-nni). Ad d-nsegzi daɣen ɣef umezruy n tsenmettit n tsekla. 

Ma deg wayen yeɛnan termest n tsekla deg-s ad d-nsegzi awal n termest d 

umezruy-ines, ad nebder kra n yimusnawen i d-yihedren fell-as. 

I-1 Assaɣ yellan gar tsekla d tmetti : 

Tasekla dayen i d-yettmmeslayen ɣef tmetti, ilmend n R.ESCARPIT « […] 

mačči d lxedma i d-nexdem tasekla, maca dayen nesɛa »1. Deg uḥric-a ad d-naf 

assaɣ yellan gar tsekla akked tmetti, myal aneḍru aseklan i d-yellan deg tmetti 

ad d-fɣen idlisen ara d-yemmeslayen fell-as d wid ara yeɣren adlis-nni. 

Tasekla d tasuddest n tmetti i d-yessenfalayen ilmend n tutlayt, id tessnulfa 

tmetti ; assaɣ-a yella-d seg tallit taqburt, akken ad ddukklen yimdanen. 

Deg tallit-a bdan imusnawen anadi ɣef wayen yerzan assaɣ-a gar tsekla d tmetti 

Platon yemmeslay-d ɣef tmedyazt « République »; Aristot yexdem tiẓra ɣef 

tmedyazt2 

I-2Tasenmettit n tsekla : 

    Sṣenf-a n tesleḍt ilul-d i tikkelt tamezwarut, deg tsedawiyin n Fransa deg 

yiseggasen n 60 , s ddaw n tezririt n tiktiwin id wwin yimusnawen-a. 

Tiẓri-a nezmer ad nini d yiwen n uḥric n uzɣan i d-yufraren daxel n uzɣan 

amaynut,imi tjebded iẓuran segmi ibdan imyura seqdacen azɣan-a ireṣṣan ɣef 

tmeddurt akked d umezruy-nsen. 

Ixf amenzu i d-yewwi uzɣan-a amaynut d win i d-yexdem umusnaw Gaston 

Bechlard (1884-1962), i icudden ɣer umaḍal n usugen i yeɛnan kan amaru. Deg 

unadi-a i d-yessekcam tawsit n tmedyezt ɣer iḥulfan. 3 

Deg ṣṣenf-a n uzɣan wwten  akken ad beynen tilin deffir n myal adlis ara d 

yettwarun, s waya i yebda uzɣan amaynut yettsennid ɣef wayen yellan deg 

tussna tafalsafit d tussna n umdan. 

                                                
1 R.ESCARPIT, Ibid, p5 […] on ne fait pas de la littérature, on en a. c’est la marque d’appartenance la catégorie 

des lettres.  
2Théorie de la poésie initiative en lui reconnaissant une fonction de régulation les passions par la catharsis 

poétique).   
3 G- BECHLARD, « à la poétique de la revenue », Librairie José corti, Paris, 1942. P213 

Tiẓri-a tella-d akken ad beynen assaɣ yellan gar tsekla akked tmetti.Tasekla d 

yiwen n yinaw i d-yilulen ɣer yimdanen. 

Nenna-d yakan deg tazwara myal amaḍru yella yiwen ara d yarun fell-as, 

meḥsub yesɛa asnulfu ayen ara d yaru, ad yili daxel n udlis, adlis-a ad yesƐu win 

ara t-yeɣren. Anaḍru aseklan yettwabeyyn-d ɣef kraḍ (03) n yiḥricen :Amaru, 

adlis aseklan, imeɣri. Myal yiwen dacu i d-tawuri yesƐa sdat umeḍruy-a aseklan. 

I-3Amezruy d umhez n tiẓri tasenmettit n tsekla : 

Adlis n R.Escarpit « Aseklan akked tmetti » ibeyn-d dakken aɣerbaz n 

tasenmettit n tsekla yebda-d azal n 20 n yiseggasen s ɣur kra n yiselmaden n 

tsekla, iwakken ad bedlen tarrayin n uselmad-a. Llan wid-k i d-iḍefren abrid n 

tesnilest, kra nniḍen ḍefren tiẓrin  tsekkiwt, ula d wid-k i xedmen « taywalt n 

wegdud », tiẓri n tsekla d tin i yixdem umusnaw R.Escarpitmii d-yura adlis 

isemma-as «  Tasenmettit n tsekla » deg useggas n 1957.  

Deg udlis n R.Escarpit ifka-d ayen yerzan tasekla deg tmetti d tasenmettit n 

tsekla s umata, deg-s ayen yeɛnan iswi n tiẓri-a ilmend n wayen i d-yenna deg 

udlis-ines : «  Myal aneḍru aseklan yesɛa win ara d yarun fell-as, llan yidlisen 

ara d-yifɣan fell-as am wakken ad naf win ara d yeɣran idlisen-a »4 

Deg wayen yerzan adlis n umusnaw-a isegza-d deg-s dakken tasekla d tagruma n 

yineḍruyen mačči d taggayt. Tella-d teẓri n tsenmettit n tsekla seld aɣerbaz n 

umusnaw Gaston Berger « Tasenmettit n yineḍruyen iseklanen », ibayn-d 

umusnaw-a  tizrawin ara yettwaxedmen arayilin ɣef yineḍruyen n tsekla. 

Deg useggas n 1957 yella-d wayen yeɛnan tiẓri n tsenmettit n tsekla, imi i d-

yexdem Gaston Bergeryiwen n umagrad isemma-s « Tasekla d azayez* 

                                                
4R ESCARPIT,  «  sociologie de la littérature », édition, Dahleb, 1992.P3 « Tout fais de littérature suppose des 

écrivains, des livres, et des lecteurs .Autrement dis des créateurs, des ouvres et un public ». 

*Tikiti-a d tin id yenna R Escarpait deg tazwert n udlis «  Le littéraire et le social », élément pour une sociologie 

de littérature Op.cit « … tendit a souligner qu’on s’intéressait à la littérature en tant que phénomène plutôt qu’a 

la littérature en tant que catégorie ». 

ameqran », yeffeɣ-d deg yiwet n tasɣunt « Revue de l’union national des caisses 

d’allocasion familial » . 

Llan daɣen imyura-nniḍen i yettnadin ɣef teẓri-a am Goldman d AlbertMemmi 

uran yiwen n ixf semman-as «  Tasenmettit n tsekla », d Glbert Murry 

Yerna-d yiwen n umagrad isemma-as « Pour une sociologie de livre ».Daɣen 

Pierre Orechionissizreg ɣef imeɣri n ungal di lqern XIX, deg tmurt n Fransa.S 

umata , widek akk i inudin ɣef teẓri-a seld useggas n 1950, Alain Boissonid- 

yessufeɣen « Amawal agraɣlan n wawalen n tsekla » anda i d-yessekcem awal n 

teẓri n tsenmettit n tsekla. Yella-d daɣen Jean Bousimique d Marquier Henri 

xedmen tizrawin ɣef yimeɣriyen wid-k ntemkardiyin n tmurt n Bordeaux. 

Tasenmettit n tsekla tekcem ɣer uɣerbaz-nniḍen deg useggas n 1965 iwumi 

qqaren « Agezdu n tsekla akked  taddayin tiẓuriwin n ugdud », i d-yuɣalen sin 

akkin s yisem n « ILTAM » 

Charl Bouzis(gar wid yellan ɣef uqarru n uɣerbaz C.N.R.S) yewwi-d amaynut i 

teẓri n tsenmettit n tsekla isemma-as «Tamuɣli n tezrawin timuskanin », yewwi-

d daɣen yiwen usqamu i yeqnan aɣerbaz n ILTAM isemma-as «département des 

carrières de l’information de l’institut universitaire de technologie ». 

Llan widak yettnadin deg uɣerbaz-a ɣef uḥric n « Taywalt n ugdud » ayen 

yeɛnan adlis, rradyu d tiliẓri, taɣamsa… 

Imusnawen i yellan deg tsedawit n Bordeaux jemɛen tiktiwin n (Marksist, 

Positivistes..) , wwin-d tiktiwin ɣef umezruy , ɣef tesnilest, d tesenmettit5. 

 

 

 

                                                
5 R ESCARPIT, Sociologie de la littérature, Dahlab, 1992. 

I-4Iswi tasenmettit n tsekla : 

Tiẓri-a n tesenmettit n tsekla tella-d akken ad terr assaɣen yellan gar tsekla d 

taɣulin n tussna-nniḍen ,tella-d akken ad beyyen assaɣen yellan gar tsekla d 

tmetti, d tmuɣli ara ad yesnernin adlis deg tmetti. 

Deg tazwara nemmeslay-d ɣef yiferdisen-a Amaru, adlis aseklan, imeɣri,gar-

asen ad naf yella wayen iten-icerken ilmend n yiwen wallal icudden gar : 

Taywalt, tanezzuyt, d imeɣriyen. 

Ad naf amaru, tira, imeɣri, taɣuri taseklant d udlis aseklan. 

I-4-1 Amaru :yal tikkelt i deg ineḍruyen n tsekla, yettnadi ad t-id yessefhem 

ama s ubrid n tfalsafit,teklisent neɣ s wudem n tɣara titwin-ines . 

I-4-2 Tira : deg-s nezmer ad d-nehder ɣef uḍris akked tɣuri, d aḍris yettwarun 

ara yawḍen ɣer ufus n yimeɣri. Ilmend n J.Milly(1992,p13) «Tira tlul-d i 

useḥbiber ɣef yinawen n tutlayt akken ad yettwasqedc s ɣur kul tasuta, ama 

dayen  yeɛnan ilugan, ansayen, iḍrisen n tesreḍt… »6 

I-4-3 Imeɣri : d win yeqqaren adlis n tsekla icudden ɣer wungal, isefra, 

tamacahut…. 

I-4-4 Taɣuri taseklant : deg usegzawal n wawalen iseklanen nnan-d «taɣuri 

taseklant d taɣuri yekkaten ad d-tsekcem bab-is ɣer wul n uḍris aseklan, akken 

ad yissin lbaḍnat-ines yerna ad yefhem tilin-ines (ama deg unamek , ama deg 

talɣa neɣ deg uɣanib …) »7 

                                                
6 J.MILLY « Poétique des textes ». Ed Nathan, 1992, p13 « L’écriture est née de la nécessite de conserver les 

énoncés de la langue, a des fins pratiques : noter des comptes, fixer des textes, des contrats, des traites, des lois, 

des formules où des prescriptions rituelles religieuse ».  
7P.ARON, op.cit. p310. 

I-4-5Adlis aseklan : ilmend n R.ESCARPIT «Adlis aseklan d tagruma n 

yiḍrisen iseklanen. Tasekla n wegdud tbeddu s tmucuha tkeffu s wungalen »8 

I.5. Tarmest n tsekla : 

Awal  « Tarmest » d areṭṭal yusa-d seg ¨tafelkisent¨ n termest i imhazen deg 

useggas 1970. D tid i zerrun s wudem anagrawan* tasedmirt* n yimeɣri ilmend 

n tɣuri-s9. 

Tiẓri-a tamirant ¨Tarmest¨ tefka azal i yimeɣri, deg uḍris aseklan. 

aseklan ur iseɛu ara anamek ma ulac imeɣri . Ilaq ad yili wazal i yettunefkan i 

umeskar d wazal n yimeɣri d yiwen. 

Imeɣri yesɛa azal dameqran deg tsekla, d netta id yettakken amkan i uḍris 

aseklan. 

I wakken ad tili tɣuri n uḍris telha ilaq ɣef yimeɣri ad yili iqeṭṭeb ungalen i 

yeslḥuyen tutlayt s wayes yeqqar. 

Tiẓri-a n termest tebḍa ɣef kraḍ (03) n tallayin : 

1. Tallit tamenzut n  « Tarumantikit » deg tasut tis 19, anda yella wazal n 

umeskar. 

2. Tallit n Tiẓri n termest  «  tiẓri tamaynut », deg-s azal n uḍris. 

3. Sin akkin ad naf tallit i yefkan azal i yimeɣri deg uḍris aseklan , akken i 

d-yenna umusnaw Terry Eagleton deg udlis-ines : « Imeɣri ur s-fkint ara 

azal akken iwata i kraḍ n tiẓriyin »10. 

                                                
8 R.ESCARPIT, op.cit, p260 [ensemble de la production littéraire. La littérature des peuples commence par les 

fables et finit par les romans] 
9 S GERRITSEN et RAGI, 1998,  «  pour une sociologie de la réception ».ed, L’harmattan, « Le terme de 

« réception » est emprunté à la théorie littéraire de l’esthétique de la réception qui s’est développée à compter 

des années soixante-dix. Esthétique de la réception étudie de manière systématique la réaction du lecteur vis-à-

vis de sa lecture», P14. 
10TERRY Egletons, 1994, « critique et théorie littéraire », Paris, « Le lecture fut toujours le moins privilégié des 

trois théories  », P74. 

I.6.Amezruy n Tarmest n tsekla : 

Seg wasmi tlul tsekla tefka afud i yezɣanen akken ad afen iberdan ara asen-ifken 

tabɣest akken ad d-gezun, ad suɣlen iqeddicen-nni ɣef waya i d-nnulfant aṭas n 

tezrawin yal yiwet deg-sent treṣṣa ɣef tmuɣli-ines deg tezrawin-is. Llant tid 

ibedden ɣef yimyura, imdyazen d wassaɣ n tnefsit-nsen ɣef iqeddicen iseklanen, 

llan wid ibedden ɣef umeskar am wudem ilelli d wid yettwalin asmili n 

yiqeddicen-a ɣef imawaɣen. Afud-a akk id nebder ttuɣalen ɣer tasutin yezrin 

anda i d-yimmeslayen fell-as aṭas n imazrayen timital n Platondeg udlis-is «La 

République ». 

Tarrayt n termest tezdi aṭas n yisumar deg tlemmast n tasut tis 19. , ɣef urmud n 

tɣuri d tsuqelt n yiḍrisen. Gar wid yettwasnen d « Tahuski n tarmest » n Jauss 

H.R.Maca nezmer ad nmeyyez aṭas n tarrayin-nniḍen n unadi. 

Deg useggas n 1960, leqdicat n Jauss tbeyn-d dakken tarminutikt taqburt tewwi-

d awal ɣef wugur n termest deg tsuqelt maca s tlallit n tarminutikt tamensayt 

ugur-a yettwakkes.  

Tikci n wazal d leqder i wayen iceɣban amezruy, deg tasut tis19 am tiktiwin n 

Poe d Valery, Hegel sin ɣer-s Heidegger, Thubaudet, Benjamin d Sarter ar 

tamuɣli ɣef tikti n termest . 

Tarrayt n Ingardenɣef  yiɣbula n tẓuri  taseklant deg 1930, tarminutikt d 

Gadmen.Ilmend nJauss tikti-a tekkat ad terr tarwiḥt s wudem amaynuti umezruy 

n tsekla. Xas akken yella-d waṭas nuzɣan fell-as.  

    Deg tallit-nni yakan yeffeɣ-d « le formalisme » d « Tarrayt n iḍrisen »d 

« Structuralisme » akk d « La thèse de l’immence ».Jaussyella yezrir* s tarrayt n 

Heidgger d Tfinumilujit, yebɛed ɣef tikti-a d  wayen yeqnen ɣer Tsenmettit 

yerra-d lebni n tikti-a Galdmen ; yessugen-d adiwenni nyiḍrisen d yimeɣriyen. 

Nezmer ad neqqen tarrayt-a n termest ɣer tarrayin-nniḍen, am tarrayt n tsegda            

n Michèle ryfather1971 d tezrawt-is ɣef tarminutikt n Paul Recort« Deg uḍris 

ɣer tigawt »(De texte à l’action) 1977 d imagraden n uzɣan n Paul 

Dauman« Allegorie de la lecture ». 

Tarrayin-a mhazent s ddaw n yiffasen n waṭas nimazrayen, sin ɣer-s banent-d 

aṭas n tarriyin-nniḍen tatrarin i yessemhazen tarrayt-a n termest i yuɣen abrid n 

tsuqelt n termest deg tezrawin tisekliwin d tsuqelt akked uɣerbaz « Les 

Constances » ifkan azal i yiberdan d tixutert* n temlilt gar umaway d umawaɣ d 

anect-a i d-yenna Rainer Warning deg umagrad-is Rezeptionsaisthetike deg 

useggas n 1975. Deg-s ad d-naf tizrawin n Stanlyi Fish ,Hanger Hanez,Robert 

Joss d Wolfang Iser. 

     Tizrawin-a uɣent sin iberdan yemgaraden ; amezwaru ifka azal i 

tfinuminulujit n tɣuri, tayeḍ ifkan azal i tririt n yimeɣri ɣef uḍris-nni neɣ ɣef 

udlis-nni anecta ilmend n Uɣerbaz n Constances11. 

 

 

 

 

 

 

 

 

 

                                                
11www.univeralis.fr 

http://www.univeralis.fr/

Taggrayt : 

Deg yixf-a n tsenmettit d termest n tsekla, neɛreḍ ad d-nsegzi awalen igejdanen 

ɣef ara treṣṣi tselḍt ara nsexdem deg umahil-a. Imi tiẓri n tsenmettit akked 

termest d tarrayt tamaynut, d yiwen n ssenf i yettnadin ad d-yssefhem aḍris n 

tsekla d wayen yellan berra i uḍris-a. 

Tiẓri-a tejmeɛ-d gar tmiḍranin i d-nebder yakan (tasekla akked tmetti). D tiẓri i 

yettnadin ɣef wassaɣ yellan gar myal aneḍru aseklan ( amaru, adlis, yimeɣri), 

nefka-d i yal yiwen, ama d tasenmettit ama d tarmest, tabadut-is, amezruy-is  d 

wayen akk icudden ɣur-s ;anect-a dayen i ɣef nexdem anadi deg yidlisen 

icudden ɣer tiẓri-a. 



 

 

 

 

 

 

 

 

 

 

 

 

 

   Ixf II : Tasekla n tlawin  

Tazwart : 

Tilawin xedment tasekla ula d nutenti, dɣa ttuneḥsabent zun d tala  i deg ttagmen 

medden, acku amur ameqqran deg-s d nutenti i ttiḥerzen ama d timucuha ama d 

inzan…  

Tiwsatin-a s yes-nsent  i d-ssenfalayent ayen ttḥulfunt neɣ ayen ddrent deg tudert-

nsent neɣ deg tmetti-nsent sumata, ama d lqerḥ ama d lferḥ. 

    Deg yixf-a, ad d-nawi awal ɣef wayen i iqqnen ɣer tsekla n tmeṭṭut ; ad nebdu 

leqdic-nteɣ s usbeyyen n wazal n tmeṭṭut deg tmetti taqbaylit, amek tella tettidir zik 

akked tura, sin ɣer-s ad nebder tabadut n wungal d tadra-ines deg umaḍal, ad nefk azal 

i tira n tmeṭṭut ama deg umaḍal neɣ deg lezzayer ; ad nehḍar ɣef tira n tmeṭṭut 

taqbaylit d tlallit n wungal unti, ad nseddu  yid-s yiwet n tfelwit n wungalen d 

tnaggalin i ten-yuran.   

II-1 Azal n tmeṭṭut deg tmetti taqbaylit : 

    Akken i qqaren at zik « tameṭṭut d lsas, argaz d ajgu alemmas » imi d nettat id lsas n 

uxxam,macaxas akka timetti ur as-terri ara azal am wakken id yenna Hanoteau d 

A.Letourneux(p209) « di tudert n leqbayel, argaz deg umkan amenzu ma yella d 

tameṭṭut d tin yeṭfen amkan meẓẓiyen, ula d timeɣriwin xeddment kan i tlallit n 

yigerdan imalayen »1. Anect-a yebɣa ad yini tameṭṭut deg tmetti-nneɣ tettwaḥqer, azal-

is ur iswi ara imi seg tlallit-is ur ferḥen ara akken i d-tenna C.L.DUJARDIN( p57) 

« talalit n tmeṭṭut di lezzayer tettas-d s tsusmi »2. D ta i d-tamuɣli n inagmayen* 

iberraniyen ɣef wazal n tmeṭṭut deg tmurt-nneɣ, macaxas akka nezmer ad d-nini ula d 

nettat tefka afus deg yiman-is, teḥqer leɛmer-is, dɣa mi ara d-terbu taqcict ur tferrḥ ara 

yes-s akken i tferrḥ s uqcic, acku teẓra d acu n tudert i ttyettrağğun ma yella tettaraw 

kan tullas, llan anida berrun i tlawin-nsen ɣef temsalt-a. 

Ulama yella wanect-a akk zik-nni, maca assa tamuɣli temxalaf, acku ma yella nerra 

lwelha-nneɣ ɣer umezruy ad naf agdud yella ddaw n leɛnaya n tmeṭṭut,  tessbeyyen-d 

akken tezmer i wayen i wumi yezmer urgaz, dɣa yebda uẓayer* n tmeṭṭut yettbeddil, 

tesnarna tizemmar-is. Assa ad tnaf deg yal taɣult, tasertant, tadamsant,…atg . Daɣen 

tekcem ɣer unnar n tira i yernan yerẓa akk leqyud d tmuɣliwin n tmuḥqranit i deg tella 

temṭṭut. 

II-2 Tabadut n wungal : 

Ilmend n MOUHEN AKLI SALHI« Ungal d tawsit n tsekla ur yeƐdil ara netta d 

tullist. D aḍris ɣezzifen, ṭṭuqquten deg-s yiwudam yerna tasiwelt-ines tecbek nnig tin n 

tullist » 3 

                                                
1 HANOTEAU-LETOURNEUX, « La Kabylie et les coutumes kabyles ». éd,Bouchène , 18tome2, p209.  «  Dans la vie 

kabyle, l’homme est au premier plan, et la femme n’occupe qu’une position infime. Aussi les réjouissances, sont-elles 

réservées pour la naissance de l’enfant male »  
2 C.L.DUJARDIN  «  Des mères contre femmes : Maternité et patriciat au Maghreb » éd, Bouchène, 1996, p57. « La 

naissance d’une femme en Algérie vient en silence » 
3 MOUHEND AKLI SALHI. « Asegzawal n tsekla amezyan »,ed L’Odysée,Tizi Wezzu.2012,SB68 

D tawsit tamaynut n tesrit turez ɣer tira am wakken i d-yenna Yves Reutre « d tawsit n 

tesrit, tcud ɣer tira », imi di tazwara tban-d s talɣa n yifyar ɣezzifit ; kra n yiseggasen 

mebɛed yuɣal s talɣa n tesrit akken i d-yenna « […] akken i d-yewweḍ d ungal yuran, 

aṭas n umecwar iɣef i d-iɛedda, seg timawit d tezlatin ɣer tira.»4 

Ungal yettawi-d ɣef ineḍruyen d umezruy n tmetti d usuqel n tudert n umdan ; yezmer 

ad yili deg-s usugen, tidet neɣ d tikerkas. 

Ungal aqbayli ur yemgarad ara ɣef wid n tsekliwin-nniḍen imi ula d netta yettawi-d 

ɣef wuguren n tmetti d lḥif akked tmagit… Tawsit-a  tlul-d deg yiwet n teswiƐt 

qessiḥen ɣer yimaziɣen, ilmend n wayen i d-yenna Muḥend Akli Salḥi « Tawsit-a tlul-

d di kra n tewtilin d timaẓlayin ama d tid n umezruy,tisenmettiyen neɣ ula d wid n 

tesnellistmetti » 5 

Ilmend n umawal La Rousse isegza-aɣ-d ungal d akken « d tadyant n tesrit n usugen, 

tettwasuddem akken ad tejbedlwelha n yimeɣri » 6 

Amezwaru i igren asurif deg tewsit-a d Belɛid At Ɛli i yuran Lwali n udrar s wakka ad 

yili d amezwaru ara yarun  tasekla-nneɣ s yisekkilen n Tmaziɣt, xas akka ur d tban ara 

s wudem unṣib almi d iseggasen n 80 asmi id yessufeɣ Racid Ɛellic ungal-is amezwaru 

Asfel send mi zrin 5 n iseggasen yerna-d wis sin Fafa . 

Deg useggas n 83, yeffeɣ-d ungal n Saɛid Saɛdi Askuti deffir-s Ɛmer Mezdad id yuran 

aṭas n wungalen deg-sen Iḍ d wass, Tagrest uɣuru, ma yela d Salem Zenia yessufeɣ-d 

sin wungalen i wumi isemma Tafrara d Iɣil d wfru.. 

Llan aṭas n yimaggallen yettarun ar assa n wussan, llan wid i d-yekcmen melmi kan 

ɣer wannar-a. 

 

                                                
4 Reuter Yves,  «  introduction à l’analyse de roman, 2ème. ED, Armand Colin, Paris2006, P09’’ il a fallu passer certains 

cas de l’oral, des chansons, à l’écrit’’ 
5 MOUHEND AKLI SALHI « Etude de la littérature Kabyle », ENAG, 2001, SB81 
6Ibid, p376 le roman est un: œuvre d’imagination en prose dont l’intérêt réside dans la narration d’aventure’’ 

II-3 Tadra n wungal deg umaḍal : 

II-3-1Tallit n teglest : 

Ungal deg tallit-a yettawi-d ɣef usentel yerzan tudert tusligt* n yiwudam, akken daɣen 

i ttgen adeg ameqran i usentel n tayri. 

Gar wungalen yettwasnen di lawan-nni ad naf « l’âne d’or » neɣ «  Aɣyul n ureɣ » i          

yura Afulay. 

II-3-2Tallit talemmast : 

Awal « roman » yennulfa-d deg tallit-a i yesɛan anamek n tutlayt tafransist tatrart 

yemgaraden ɣef tutlayt n tmusni yellan d tlatinit. Deg tasut tis 12 yenfelt wungal s 

tezrirt n tmetti, dɣa terra lbal-is ɣer tsekla. 

Di tazwara ungalen llan kan s talɣa n yifyar sin ɣer-s tuɣal tesrit teṭṭef amkan-is. 

II-3-3Tallit taklasikit : 

Ungal ameqqran amezwaru deg tallit-a turat yiwet n tmeṭṭut qqarn-as Meme  DE 

LAFYETTE tsemma-as « La princesse de claves ». Di tazwara yettuneḥseb d tullist, 

maca deg tallit-a tamirant rrant d ungal imi talɣa-s taɣezzfant. 

II-3-4Tallit tamerkantit : 

Ungal atrar yemgarad ilmend n talɣa, asentel akked tewsit, nnulfan-d aṭas n leṣnaf, i 

yerzan tawsit-a ad naf deg-sen :ungal n ucali, ungal ilelli, ungal amazray, ungal n 

tmesulṭa akked ungal n uselmed. 

II-3-5Tallit deg tsekla taqbaylit : 

    Ungal yuran s teqbaylit iban-d s wudem unṣib deg yiseggasen n 1940, s wayen 

yexdem BelƐid at Ali, yger asurifi usnulfu n tsekla yuran injer abrid i ufaris aseklan s 

tira n yiḍrisen i wumi isemma « les cahiers de Belɛid » i d-yeffɣen deg F.D.B deg isers 

aṭas n tewsatin (tullisin,timucuha, ungal…) . 

II-4 Ungal unti deg umaḍal : 

Ma nerra lwelha-nneɣ ad naf akken tira n tsuntit mačči d taɣult tatrart,imi yella yakan 

aṭas-a yettuɣal ɣer tallit n 1700, tameṭṭut id yuran ungal amezwaru d tageldunt n tmurt 

n Japeau qqarn-as Muraski Shikibu tsemma-as « The tale Gonji », yettwassuqel ɣer 

tegnizit yeṭṭef azal n 54 n yixfawen d wazal n 100 n yisebtar. 

Send-is llant tid yettarun ,yettuɣalen ɣer tallit n 2285-2250s.t ;s wakka nezmer ad 

negzu d akken tameṭṭut tebda tira uqbel tallalit n Lmasiḥ, tebda tessenfalay-d tudert-is 

d yiḥulfan-is s tira. 

Seg tama nniḍen, ad naf d akken d tameṭṭut i yuran aṭas n wungalen deg umaḍal akk 

ɣef urgaz. 

Barbara Cartland (1907-2000) tettaru ungal kul ddurt almi tessaweḍ tessufɣ-d azal n 

723 n wungalen deg tudert-is merra ,ttwasuqqlen ɣer 36 n tutlayin.7 

II-5Ungal unti deg tmurt n Lezzayer : 

Ungal unti deg tmurt n Lezzayer yban-d deg yiseggasen n 60, tawsit-a yella wacu id 

terna i tsekla, imi yufrar ccan-is ɣef tira n yirgazen ;tefka azal d ameqqran i tmeṭṭut 

tuɣal tesɛa aẓayer-is deg tmetti tuɣal tessenfalay ɣef yiḥulfan-is mebla akukru. 

Tessufeɣ-d ṣṣenf amaynut ɣef wayen i ttarun yirgazen deg wungalen-nsen. 

Llant tid yettarun s tefransist gar-asent ; 

Tawes Ɛemruc ;   tewwi-d  ɣef tdemmi-ines d izuran-is imaziɣen,tettuneḥseb d yiwet 

seg tnaggalin tizzayriyin yettarun s tefransist. 

Gamila Debbac ; i d-yewwin deg tira-s ɣef tudert n tmeṭṭut deg lawan n ucengu. 

Assiya ğebbar ; d  tnaggalt seg  tnaggalin  tizzayriyin ismis yettwaru s isekkilen n 

ureɣ,teğğa-d deffir-s agerruj deg tsekla yuran s tefransist. 

                                                
7 https://www.lesaviezvous.net/art/lauteur-du-premier-roman-de-lhistoire-est-une-femme.html 

    Seg tama nniḍen llant tid yettarun s taɛrabt i d-yebanen deg yiseggasen n 

70 ;tamezwarut id yufraren deg ṣṣenf-a d Zhur Wenissi imi d nettat id tameṭṭut 

tamezwarut id yuran ungalen s taɛrabt, aṭas i d-yiḍefren abrid-is mebƐed. Gar-asent 

Aḥlam Mestɣanmi, Zahra Dik atg8 

II-6 Ungal unti deg tmurt n leqbayel : 

Tira n tmeṭṭut taqbaylit, simal tetteddu ɣer sdat ladɣa ma nmuqqel ɣer tigi id- 

yettekkren d tilemziyin, sɛant asirem meqqren deg tira s teqbaylit, sɛant aɣanib n tira 

yeččur d tahuski. ttawint-d ɣef yisental tettidir tmetti-nneɣ war akukru. Seld mi i d-

tella tewsit-a terza kan irgazen, maca seg useggas n 2009 d assawen yennulfa-d yiwen 

n ṣṣenf-nniḍen n wungal yerza tameṭṭut qqarn-as ungal unti. 

Linda Kudac d tamezwarut i yuran ungal s teqbaylit, aya yesɛa azal meqqren . Lynda 

teldi-d abrid i wungal n tmeṭṭut s teqbaylit, assirem-is am wakken i d-tenna « Amer yal 

n win neɣ n tin izemren adyaruneɣ ad taru s tutlayt-nneɣ, yernu sɛan dacu ara ad inin 

ad kecmen s tehri ɣer wannar n tira, imi ala s ubrid-a ara nreṣṣi taqbaylit deg 

wulawen d wallaɣen n yimdanen », dɣa gar  2009 d 2016 tella anagar nettat i yettarun 

deg tlawin arnu ɣer waya d tamezdyazt d lall n sin n wungalen ‘Aɛecciw n tmes’ d 

'Tmacahut taneggarut’, maca seg useggas-nni ungal-a yefka tabɣest i temyura-nniḍen 

akken ad ssizergent ula d nutenti,dɣa, tameṭṭut taqbaylit ad tekcem s ṭṭaqa ula d nettat 

deg uannar-a n tsekla i as-d-yezgan ayen din. Tebɣa ad telḥu tutlayet-nneɣ ɣer sdat ad 

teṭṭef adeg-is deg umaḍal llant tid yeɣran uwint-d igerdasen-nsent, llant tiyiḍ werğin 

kecment ɣer uɣerbaz, maca xas akken ur uyissent ara deg tudert-nsent refdent imru 

beddan wawalen ttmirin-d am yisula, ttruḥun-d war ma uḥtamen-asent,aya yesskanay-

aɣ-d akken tameṭṭut i tt-yeslmaden d lḥif mačči d aɣerbaz. 9 

 

 

                                                
 مجلة إشكالات في الأدب, جامعة تمنغاست الجزائر صفحة 50-42, 82020
9https://www.facebook.com/115344097259187/posts/432723285521265/?app=fbl 

II-7  Tafelwit n wungalen i urant tlawin : 

Isem n tnaggalt Isem n wungal-is Aseggas n usiẓreg Asiẓreg 

Linda Kudac Tamacahut 

taneggarut 

2016 Routnahcom 

Dyhia Lwiz Gar yigenni d 

tmurt 

2016 Frantz Fanon 

Jeğğiga Anaris Tifawin 2016 ANEP 

Kaysa Xalifi Iḥulfan 2017 Auto-édition 

Racida ben 

Sidhum 

Lḥif d usirem 2018 Identité 

Naɛima Ben 

Ɛezzuz 

Tudert n Tmara 2019 Busekkin 

Cabḥa Ben Gana Amsebrid 2019 Imru 

Dalila Qeddac 

Ccix 

Aɛwin 2019 El-Amel 

Zulixa Hakimi 

Twati 

Tidet deg targit 2019 Auto-édition 

Racida Ben 

Sidhum 

Icenga n Talsa 2020 Acab 

Samira Hussin 

Ben Ɛebdelmalk 

Inig 2020 Imal 

Wenza Dwala Iseflen n tudert 2020 Routnahcom 

Zuhra Ɛawdiya Tiziri 2020 Acab 

Zuhra Laɣa Tameddit n wass 2020 Imru 

Naɛima Ben 

Ɛezzuz 

Taɛekkazt n 

lejdud 

2021 Busekkin 

Tilyuna Su Timegraḍ 

yessawalen 

2021 Tira 

Silya Mula Si tallast ɣer tafat 2021 Afarmed 

Ɛelğiya Buhar Ddunit tettezzi 2021 Graine Fertile 

Mina Ɛeggaz 

Yaḥyawi 

Agruz ɣer tayri 2021 El-Amel 

Masika Twati Zira 2021 Imal 

Faḍila Ulebsir Tawes Ibelɛiden 2021 CCix Muḥend 

Ulḥusin 

Dalila Qeddac 

Ccix 

Tisirt 2022 El-Amel 

Taggrayt : 

Deg ixf-a newwi-d awal ɣefwazal n tmeṭṭut deg tmetti taqbaylit amek tella tettidir deg 

tallast d wamek i d-yiffeɣ ɣer tafat, akken daɣen i d-newwi awal ɣef wungal nefk-d 

tibadutin-ines d tadra-ines deg tallit n teglest, talemmast, taklasikit, tamirant, akked d 

tadra-ines deg tsekla taqbaylit, sin akkin nheḍer-d ɣef wungal unti amek i d-yilul ama 

deg umaḍal,  ama deg tmurt n Lezzayer, ama di tmurt n leqbayel. Nsedda-d tafelwit 

anida i d-nebder deg-s ismawen n tnaggalin d ungalen iurant. 



 

 

 

 

 

 

 

 

 

 

 

 

 

   Ixf III : n tesleḍt  

Tazwart : 

Deg ixf-a, ad nwali amek i d-yella ugmuḍ n imseqsi i nga ɣef wungal i urant 

tlawin,anida i tenzuzer s ttawil n Facebook. 

Imseqsi-a nzuzer-it deg yiwen n wurgaw n yiselmaden deg Facebook qqarn-as 

«Agraw Ameqqran Yezdin Akk Iselmaden ». Yeldit-id yiwen n uselmad n 

Tmaziɣt ass n 11/02/2019. Qqaren-as Mass Abdenour HAMITOUCHE, agraw-a 

yerza akk iselmaden n Tmaziɣt d wayen yerzan aselmed-is. Yesɛa azal n 4 432 n 

yiɛeggalen. 

Tarrayt i neḍfer deg ujmaɛ n ugmuḍ d ta : 

Alug n kraḍ ( règle trois) 

55 100% 

Y X 

Dɣa 55 d agmuḍ-nni amatu n yimseqsi. 

Y : d uṭṭun i d-nettaf deg yal tikkelt deg isteqsiyen i d-nesres deg yimseqsi-nteɣ. 

X : d aɣmiḍ-nni ara d-naf mi ara ad neḍfer tarrayt-a. 

Nesɛa :    55                   100% 

                Y                     X 

Dɣa :    Y x 100 

 

 

 

 

 

    55 
= X (d aɣmiḍ (%)) 

III-1Tasledṭ n imseqsi : imseqsi d yiwen n ttawil n unadi usnan, yes-s nettaf-d 

igmaḍ* ara aɣ-yeğğen ad nesɛu tiririyin ɣef tezrawt-nneɣ i ɣef nqeddec. 

Neḍfer yiwet n tarrayt i ujmaɛ n ugmuḍ, tarrayt-a mucaɛet deg Tusnakt qqarn-as 

Tarrayt n kraḍ ( règle trois) : 

55 100% 

Y X 

 Tafelwit01 : Afraq n wid nezrew ilmend n tuzuft* : 

Tuzuft Amḍan % 

 

Awtem 

 

21 

 

38,18% 

 

Tawtemt 

 

34 

 

61,81% 

 

Agmuḍ 

 

55 

 

100% 

 

 Awennet ɣef tfelwit 01 : 

Md : 55 100 

        21 x 

Nettwali deg tfelwit-a d akken d tilawin i d-yerran ugar ɣef yirgazen deg 

imseqsi-a imi ad naf 61,81% n tlawin, anagar 38,18% n yirgazen. 

Aya yebɣa ad d-yini d tilawin i ifkan azal ugar i tsekla i urant tlawin. 

 Tafelwit02 : Afraq n wid nezrew ilmend n uswir n uselmed : 

Aswir n uselmed Amḍan % 

Amezwaru 11 20% 

Alemmas 15 27,27% 

Asnawi 24 43,63% 

Asdawan 05 9,09% 

Agmuḍ 55 100% 

 

Awennet ɣef tfelwit 02 : 

Md :55 100 

        11 x 

Deg tfelwit-a nettwali d akken d iselmaden n tsenawit i yefkan azal ugar i tɣuri n 

yidlisen s wazal n 43,63% syin ɣer-s tabaƐent-id iselmaden n uɣerbaz alemmas s 

wazal n 27,27% akked d uswir amenzu s 20%, iselmaden n tsdawit anagar 

9,09% i d-yerran ɣef imseqsi-nneɣ 

Anect-a, ad negzu d akken d iselmaden n tesnawit i yeqqaren idlisen s waṭas ɣef 

iselmaden n iswiren-nniḍen. 

 Tafelwit03 : Ma tḥemleḍ ad teɣreḍ idlisen : 

Ma tḥemleḍ ad teɣreḍ idlisen Amḍan % 

Ih 53 96,36% 

Xaṭi 2 3,63% 

Agmuḍ 55 100% 

 

Awennet ɣef tfelwit 03 : 

Md : 55                  100% 

 53                     X 

    Deg tfelwit-a tuget i d-yerran ɣef usteqsi-nni « Ma tḥemleḍ ad teɣreḍ 

idlisen » rran-d akk s ih, azal n 53 s uɣmiḍ n 96,36% . 

Ma yella d ayen i d-yeqqimen 2 rran-d s xaṭi s uɣmiḍ n 3,63%. 

Anect-a, yessbanay-d d akken tuget n wid i d-yerran ɣef usteqsi-q qqaren 

akk idlisen. 

 Tafelwit04 : Ma llan gar-asen wid n Tmaziɣt : 

Ma llan gar-asen wid n 

Tmaziɣt 

Amḍan % 

Ih 45 81,81% 

Xaṭi 10 18,18% 

Agmuḍ 55 100% 

Awennet ɣef tfelwit 04 : 

Md : 55                100% 

        45                     X 

Akken ara d-nwali deg tfelwit-a, ilmend n imḍanen i d-yifser deg-s, tuget 

n wid i d-yerran s ih kkter n wid i d-yerran ɣef xaṭi. 

Dɣa 45 n ih s uɣmiḍ n 81,81%, ma yella ayen i d-yeqqimen 10 s uɣmiḍ 

18,18% rran-d s xaṭi. 

Ihi, llan ddeqs n yiselmaden i ifkan azal i tsekla Tamaziɣt, deg tɣuri-nsen. 

 Tafelwit05 : Ma yettak imeɣri azal i tsekla Tamaziɣt  

Ma yettak imeɣri azal i 

tsekla Tamaziɣt 

Amḍan % 

Ih 20 36,36% 

Xaṭi 5 9,09% 

Kra kan 30 54,54% 

Agmuḍ 55 100% 

 

Awennet ɣef tfelwit 05 : 

Md : 55                        100% 

20                           X 

    Akken ara d-nwali deg tfelwit-a nefka-d asteqsi ɣef wazal i yettak 

yimeɣri i tsekla n Tmaziɣt . 

Dɣa tuget seg wid i d-yerran fell-as nnan-d akken kra kan i as-yefkan azal, 

rran-d 30 n yimdanen s uɣmiḍ 54,54%. 

    Sin akkin ad naf llan wid i yesɛan rray-nniḍen imi rran-d azal n 20 s ih   

s uɣmiḍ n 36,36%. 



Ixf n tesleḍt 

 

 
35 

    Dɣa asteqsi-a yella-d fell-as umgared deg tektiwin , maca tuget 

ssawḍen d akken kra kan i as-yettakeken azal i tsekla Tamaziɣt. 

 

 Tafelwit06 : Amek i tferneḍ adlis ? 

Amek i tferneḍ adlis ? Amḍan % 

Ameskar yettwassen 10 18,18% 

Azwel-is yelha 25 45,45% 

Ayen-nniḍen 20 36,36% 

Agmuḍ 55 100% 

 

 Awennet ɣef tfelwit 06 : 

Md : 55                   100% 

        10                       X 

Amek i tferneḍ adlis, d asteqsi gar n isteqsiyen i d-nefka deg yimseqsi-

nteɣ, dɣa yal wa amek i d-yerra, 25 seg wid i d-yerran d akken fernen 

adlis ilmend n uzwel-is i yelhan s uɣmiḍ n 45,45%, sin akkin 20 rran-d 

ɣef « ayen-nniḍen » s uɣmiḍ n 36,36%, ttwalin d akken mačči anagar 

azwel neɣ ameskar i yettağğan imeɣri iferren adlis, maca llant tɣawsiwin-

nniḍen. Ma yella d 10 i d-yeqqimen rran-d ɣef « ameskar i yettwassnen » 

s uɣmiḍ 18,18%. 

 Tafelwit07 : Tɣareḍ idlisen n tsekla ? 

Tɣareḍ idlisen n tsekla ? Amḍan  % 

Ih  50 90,90% 

Xaṭi  5 9,09% 

Agmuḍ  55 100% 

 

Awennet ɣef tfelwit 07 : 

Md : 55         100% 

        50             X 

    50 seg wid i d-yerran ɣef Ih s uɣmiḍ n 90,90%, ma yella d Xaṭi rran-d fell-as 

anagar 09 s uɣmiḍ 9,09%. 

Dɣa tuget n yiselmaden qqaren idlisen n tsekla, fkan-as azal deg tɣuri-nsen. 

 Tafelwit08 : D acu n tewsit ? 

D acu n tewsit ? Amḍan  % 

Ungal  34 61,81% 

Tamacahut  08 14,54% 

Tullist  08 14,54% 

Ayen-nniḍen  05 9,09% 

Agmuḍ 55 100% 

 

Awennet ɣef tfelwit 08 : 

Md : 55               100% 

        34                  X 

    Tawsit i d-yufraren d ungal s umḍan 34 d uɣmiḍ 61,81%, sin ɣer-s tettafar-d 

tmacahut d tullist s uɣmiḍ 14,54%. 

Qqimen-d 05 xtaren ayen-nniḍen. 

 Tafelwit09 :Teɣriḍ ungal turat tmeṭṭut ? 

Teɣriḍ ungal turat 

tmeṭṭut ? 

Amḍan  % 

Ih  45 81,81% 

Xaṭi  10 18,18% 

Agmud  55 100% 

 

 

 

Awennet ɣef tfelwit 09 : 

Md : 55              100 

45                 X 

    Xas ulama ungal unti ur ɣur-s ara aṭas segmi i d-yeffeɣ, mac axas akken tuget 

n wid i d-yerran s ih kter n wid i d-yerran s xaṭi . 

    Dɣa 45 n ih s uɣmiḍ 81,81% ma yella 10 xaṭi s uɣmiḍ 18,18%. 

    Anect-a yebɣa ad yini, akken ungal unti yeṭṭef amkan-is deg tsekla Tamaziɣt. 

 Tafelwit10 : isem n tnaggalt ? 

Isem n tmaggalt  Amḍan  % 

KUDAC Lynda  10 18,18% 

BEN GANA Cabḥa 10 18,18% 

BEN ƐEZZUZ Naɛima 08 14,54% 

LWIZ Dihya 06 10,90% 

QEDDAC CCIX Dalila 04 7,27% 

 ƐAWDIYA Zuhra 04 7,27% 

ULEBSIR Faḍila 04 7,27% 

BEN SIDHUM Racida 02 3,63% 

LAΓA Zuhra  02 3,63% 

XALIFI Kaysa 02 3,63% 

 TWATI Zulixa 01 1,81% 

 HUSINIBEN 

ƐEBDLMALEK 

Samira 

01 1,81% 

 MULA Silya  01 1,81% 

Agmuḍ  55 100% 

Awennet ɣef tfelwit 10 : 

Md : 55                  100 

         06                   X 

    Ilmend n tnaggalin-a i d-ferrnen yimsulɣa, ad naf tuget-nsen ferrnen Cabḥa 

Ben Gana, Lynda Kudac, anect-a yettban-d deg ugmuḍ-nsen, imi isnat yid-sent 

18,18% . Dɣa imi Lynda Kudacd nettat i d-yemma-s n wungal unti s tmaziɣt, 

ɣef wayyi aṭas n yimeɣriyen i asen-yeɣran. 

Teṭṭafar-d Naɛima Ben Ɛezzuz i uran ungal-is amezwaru Tudert n Tmara deg 

useggas n 2019, s ugmuḍ 14,54%. 

Sin ɣer-s Dyhia Lwiz s 10,90%. Dalila Qeddac, Zuhra Ɛawdiya akked Faḍila 

Ulebsir s ugmuḍ 7,27%. 

Wid i ferrnen Kaysa Xalifi, Zuhra Laɣa akked Racida Ben Sidhum ufrraren-d s 

ugmuḍ n 3,63%. 

Ma yella d tid i d-yeqqimen, akka am Zulixa Twati, Samira Husini akked Silya 

Mula, anagar 1,81% i asent-yeɣran. 

G.T : Ilmend n yigemmaḍ-a i d-nejmeɛ deg yimseqsi i nezzuzer yakan deg 

Facebook, ad naf d akken llant tnaggalin i wumi ur ɣrin ara Md : Tilyuna Su, 

Masika Twati… 

 

 

 

 

 

 

 

 

 



Ixf n tesleḍt 

 

 
41 

 Tafelwit11 : Azwel n ungal-is 

 

Azwel n ungal  Amḍan  % 

Amsebrid  10 18,18% 

Aɛecciw n tmes  08 14,45% 

Tudert n tmara 06 10,90% 

Gar yigenni d 

tmurt 

06 10,90% 

Tamacahut 

taneggraut 

05 9,09% 

Tawes Ibelɛiden  04 7,27% 

Tiziri 04 7,27% 

Taɛekkazt n 

lejdud 

03 5,45% 

Iḥulfan 02 3,63% 

Tameddit n wass 02 3,63% 

Lḥif d usirem 02 3,63% 

Seg tallest ɣer 

tafat  

01 1,81% 

Tidet deg targit  01 1,81% 

Inig  01 1,81% 

Agmuḍ 55 100% 

Awennet ɣef tfelwit 11 : 

55          100% 

06  X 

Deg tfelwit-a ad negzu akken ungal n Umsebrid n Cabḥa Ben Gana i yettwaɣran 

aṭas gar n wid-nniḍen, s uɣmiḍ 18,18%. Yeṭṭafar-d Uɛecciw n Tmes n Lynda 

Kudac s 14,45%, sin ɣer-s ungal n Tudert n Tmara akked d ungal n Dyhia 

Lwiz (Gar yigenni d Tmurt) s uɣmiḍ 10,90%. 

Tikkelt-nniḍen yufrrar-d wungal n Linda Kudac Tamacahut Taneggarut s 

9,09%. 

Ungal n Tawes Ibelɛiden, d ungal n Tiziri s uɣmiḍ n 7,27% . 

Ungal n Naɛima Ben Ɛezzuz, Taɛekkazt n Lejdud s uɣmiḍ 5,45%. 

Sin ɣer-s kraḍ n wungalen-a : Iḥulfan, Tameddit n wass akked Lḥif d usirem s 

uɣmiḍ n 3,63%. 

Seg tallest ɣer tafat, Inig akked Tidet deg Targit s uɣmiḍ n 1,81%. 

 

 Tafelwit 12 :yettaɛğaben deg tira-nsent ? 

D acuye 

 ik-yettaɛğaben deg tira-

nsent ? 

Amḍan  % 

Tifaliyin-is 05 9,09% 

Tiktiwin-is 10 18,18% 

Isnat  35 63,63% 

Ayen-nniḍen  05 9,09% 

Agmuḍ  55 100% 

 

 

 



Ixf n tesleḍt 

 

 
43 

Awennet ɣef tfelwit 12 : 

Md : 55                   100% 

05                  X 

Akken i d-tessegza tfelwit-a, 63,63% n yimsulɣa d tiktiwin akked tenfaliyin n 

temyura i asen-d-yeƐğben, 18,18% d tiktiwin kan, 9,09%  gar n tenfaliyin d 

wayen-nniḍen deg-sen isental i ɣef i d-ttawint temyura-a i asen-ittaɛğaben. 

 

 Tafelwit 13 : amek tettwaliḍ tira n tmeṭṭut taqbaylit sya ɣer sdat ? 

Amek tettwaliḍ tira n 

tmeṭṭut  taqbaylit sya 

ɣer sdat ? 

 

Amḍan 

 

% 

 

Telha 

 

52 

 

94,54% 

 

Ur d-ɛeğğeb ara 

 

00 

 

00 

 

Am nettat am tin n 

urgaz 

 

03 

 

5,45% 

 

Agmuḍ 

 

55 

 

100% 

 

Awennet ɣef tfelwit 13 : 

Md : 55                100% 

         52                  X 

Nezmer ad nini deg tfelwit-a imeɣriyen sƐan asirem d ameqran deg wayen akka 

i txeddem tmeṭṭut, seḥmacen daymen ɣer umaynut, dɣa ad naf 94,54% n wid i 

xtaren lxetyart amezwaru, nand telha w mazal ttrağğun aṭas seg tmeṭṭut, 5,45% n 

wid id yettwalin akken tira n tmeṭṭut ur temgarad ara ɣef tin n urgaz. 

Taggrayt : 

Γer taggara n ixf-a, n tasleḍt nwala tarrayt i neḍfer akken nessuffeɣ-d igmaḍ d 

yiɣmiḍen n yal asteqsi. 

Akken i d-nenna deg tazwara, nezzuzer 13 n isteqsiyen deg yiwen n ugraw deg 

Facebook i wumi qqaren « Agraw Ameqqran Yizdin Akk Iselmaden ». Nextar 

agraw-a acku, neḥsa deg-s ad nejmeɛ ddeqs n tririyin i ɣef nettqellib. 

Meḥsub tuget n wid i d-yerran ɣef isteqsiyen-nteɣ, d wid i ḥemmlen tasekla 

Tamaziɣt, d wid i as-yefkan azal i tira d usnulfu-ines, ladɣa i tewsit-a n ungal 

unti, acku d ayen yellan d amaynut dɣa ɣef wakka deg yal tikkelt imeɣri ad 

yettrağğu daymen deg ujdid. Dɣa 96,36% seg wid i d-yerran ɣef yimseqsi xtaren 

d akken qqaren tasekla tamaziɣt. 

Aṭas n tnaggalin i d-yefrruri yisem-nsent deg tririyin i d-efkan yimeɣriyen, maca 

tuget deg-sen xtaren ungal “Amsebrid” n “Cabḥa Ben Gana”, akked ungal 

“Aɛecciw n tmes” n “Linda Kudac”; ilmend n tdaddanin I d-negmer deg 

yigmuḍen n yimseqsi-nteɣ. 

 Xas akken d tilawin i snat maca yella-d umgired n tikta d tmuɣliwin deg wayen 

akken i d-urant ɣef waya i d-yella umgired ulla deg yigmaḍ n tɣuriwin. 

 

 



 

 

 

 

 

 

 

 

 

 

 

 

 

   Taggrayt  

Taggrayt tamatut : 

    Tazrewt-nteɣ tella-d ɣef « Tarmest n wungalen i uran-t tlawin deg tsekla 

taqbaylit, seg useggas n 2017 armi d useggas n 2022 ». nebḍa-tt ɣef 3 n 

yixfawen : 

Deg wayen yerzan tarrayt, neḍfer tarryt n tsnmettit d termest. Ayen i aɣ-yeğğan 

nefren asentel-a akken ad nerr ɣef isteqsiyen-nni i d-nefka di tazwara, akken ad 

d-nwali ma yella yimeɣri yettak-as azal i tsekla n tlawin, xas akken mmgaradent 

tktiwin d tmuɣliwin-nsnet, anta tanaggalt i d-yifrurin deg yimsteqsi i d-nheyya 

send mi i d-nejmeɛ igmaḍ-nni 

       Deg yixf amezwaru nessawaḍ ɣer tikti n tarrayt n termest deg tsenmettit n 

tsekla, neẓra ayen i ten-icudden , nebder-d imagraden d imussnawen i d-

mmeslayen ɣef tiẓri n tsenmettit n tsekla , d yidlisen d yimyura i izerwen fella-s,  

daɣen ɣef tarmest n tsekla, nebder-d  imyura i d-yewwin ɣef tarrayt-a tamirant n 

tarmest. 

    Ayen yerzan ixf wis sin, nessewaḍ nessiwel-d ɣef tsekla n tlawin , d akken  

tmeṭṭut taqbaylit s immal tettnarni, s immal tetteddu ɣer sdat , imi tanaggarut-a 

tettiki deg usegmi d useḥbiber ɣef tutlayt seg zik ama s tmucuha d waṭas n 

tewsatin-nniḍen, dɣa tura, imi ṣṣawḍen-t  lemdan-t tira , daya i ten-yeğğan fkan-

t-ad afud ameqqran deg tira n ungalen. 

    Sin akkin, nefka-d awal ɣef ungal unti, d ungal unti deg umaḍal , d wazal-is 

deg tmurt n leqbayel.  

    Deg yixf n tesleḍt, anda yella uqeddic-nteɣ s telqi ; imi nheyya-d kra n 

isteqsiyen i nezzuzer deg ugraw i ijemɛen aṭas n wid i ḥemmlen tamaziɣt ama d 

iselmaden neɣ d inelmaden, nejmeɛ-d ddeqs n  yigmaḍ ɣef imseqsi-nni i d-

yellan ɣef wungalen i urant tlawin tiqbayliyin, nufa-d agmuḍ : deg usteqsi 

amezwaru agmuḍ ameqqran n wid i d-yerran fell-as tilawin ugar n yirgazen. 



Taggrayt tamatut  

    Ma yella deg usteqsi wis sin, ilmend n uswir n uselmed ; iselmaden n tesnawit 

i d-yferrurin s ugmuḍ ameqqran ugar ɣef yiswiren-nniḍen, imi deg uswir asnawi 

ibeddu unelmad yettak azal ugar i tsekla d tɣuri n yidlisen. 

    Deg usteqsi ma yettak yimeɣri azal i tsekla tamaziɣt,agmuḍ ameqqran i d-

yerran ttwalin d akken kra kan n yimdanen i yettakken azal i yidlisen n tmaziɣt. 

    Igmaḍ n usteqsi i d-yettabaɛen, agmuḍ ameqqran n wid i d-yerran ferrnen d 

akken d azwel n udlis i yettağğan imeɣri ad yefrren adlis. 

    Tuget n wid i d-yerran ɣef usteqsi ma yella teɣariḍ adlis n tsekla, rran-d akk s 

ih. 

    Ma yella ɣef tewsit i ḥemmlen ugar, agmuḍ ameqqran yella-d d ungal. 

    Teɣriḍ ungal turat tmeṭṭut ? agmuḍ ameqqran ɣef usteqsi-a yella-d s ih ; dɣa 

yal yiwen i wumi i yeɣra, mac agar tnaggalin akk i d-yettubeddren deg 

yimseqsi-nteɣ ufrraren-d sin n wungalen n snat n tnaggalin. Xtaren ungal n 

« Umsebrid » n tmyarut « Cabḥa Ben Gana » akked ungal « Aɛecciw n tmes » n 

« Linda Kudac ». 

    Γef waya, deg taggara nezmer ad nini d akken zemrent ad ilin-t tezrawin ɣef 

usgam-a, ladɣa seld igmaḍ i d-yeffɣen, neẓra belli yella-d umussu deg tsekla 

taqbaylit, ladɣa deg tawsit n ungal i yerzan tmeṭṭut teqbaylit. 

   Tazrewt-a tezmer ad d-teldi abrid i tiyaḍ am : userwes gar termest n tira n 

tmeṭṭut d tira n urgaz. 

Amawal :  

 HB : Habib Allah Mansouri 

 Amawal – Le dictionnaire de la langue Amazighe 

 

Awalen s teqbaylit 

 

Awalen s tefransist 

 

Aɣbalu 

 

Acali 

 

Aventure 

 

DLA 

Aɣmid Pourcentage DLA 

Anagrawan Systématique H.B Sb, 123 

Amseqi , Asesten Questionnaires H.B Sb, 103 

Tusligt Privé H.B Sb, 99 

Tasedmirt Réaction H.B Sb, 105 

Amseqsi ⵣ 

Imsteqsi n tezrawt n Master,ɣef tɣuri n wungalen i urant tlawin 

 

 

1. Aswir n uselmed : 

    Amezwaru  

    Alemmas  

    Asnawi  

    Asdawan  

 

 

2. Isem-ik 

………………………………………………………………………………… 

 

 

3. Lɛemr-ik 

………………………………………………………………………………….. 

 

 

 

4. Tuzzuft  

 Awtem  

     T   Tawtemt  

5. Tḥemleḍ ad teɣreḍ idlisen ? 

 

Ih  

  Xaṭi  

 

6. Llan gar-asen wid n tmaziɣt ? 

 

  Ih  

       Xaṭi  

 

7. Yettak yimeɣri azal i tsekla yettwarun s tmaziɣt ? 

 

  Ih  

  Xaṭi  

  Kra kan  

 

 

8. Amek i tferneḍ adlis ? 

 

  Ameskar yettwassen  

  Azwel-is yelha  

  Ayen-nniḍen 

 

 

9. Teɣarḍ idlisen n tsekla ? 

 

 

  Ih  

  Xaṭi  

10.  D acu n tewsit ? 

 

  Ungal  

  Tamacahut 

   Tullist  

    

 

 

11.  Teɣriḍ yakan ungal turat tmeṭṭut ? 

 

  Ih  

  Xaṭi 

 

 

12.  Anta tanaggalt i wumi tḥemleḍ ad teɣreḍ ? 

 

……………………………………………………………………………

…… 

 

 

13.  Isem n wungal-is ? 

         

…………………………………………………………………………………. 

 

14.  D acu i k-yettaɛğaben deg tira-s ? 

 

  Tiktiwin-is  

   

                       

 

  Ayen-nniḍen  

 

 

Ayen-nniḍen 

Tinfaliyin-is  

   Isnat  

15.  Amek tettwaliḍ tira n tmeṭṭut taqbaylit sya ɣer sdat ? 

 

 

     Telha  

  Ur d-ttaɛğab ara 

  Am nettat am tin n urgaz  

Agzul : 

Tezrawt-nteɣ d tin yerzantasekla n tlawin s uzwel « Tarmest n ungalen 

i uranttlawinseg 2017 ɣer 2022, ɣuriselmaden n tmaziɣt. » 

Iswinumahil-a yella-d ɣefwazal i yettakyimeɣri i tseklaituratmeṭṭut. 

Dɣanebḍatezrawt-nteɣɣefkṛaḍ n yixfawen, yalixfɣefwacu i d-

yettmeslay. 

Ixfamezwaru, nemmeslay-d deg-s ɣefteẓri i neḍferdegleqdic-a, newwi-d 

awalɣefwayenyeɛnanakktasenmettit n tseklaakkedtermest. 

Ma yella d ixfwis sin, nehḍer-d ɣefwayenyerzanakk tira n tmeṭṭut, 

amadegumaḍal, degtmurt n lezzayerakkedtmurt n leqbayel. Sin ɣer-s 

nefka-d tafelwit anda deg-s neǧmaɛ-d akkismawen n wungalen d llal-

nsentsegwasmi i d-ffɣenalmidaseggas n 2022. 

Ma yelladegixfaneggaru, d winyeɛnantasleḍt, seld mi d 

nezzuzerimseqsi-nnidegyiwen n ugraw n iselmaden n Tmaziɣt, sin 

akkenngatasledt i igemmaḍ s way-s nessaweḍɣertaggaranerra-d 

ɣefisteqsiyen i d-nefkadegtazwaramaḍi n tezrawt-a. 

 

Awalenisura : 

Tarmest, tasenmettit, tasekla n tlawin, ungal, ungalunti, tasuntit, 

imseqsi, igemmaḍ, aɣmid. 


